
1.Սույն կանոնակարգով սահմանվում է Հայաստանի Հանրապետության Արարատի մարզի Արարատ համայնքի և համայնքի վարչական տարածքում գտնվող պետական սեփականություն հանդիսացող հողամասերը մրցութային կարգով վարձակալության կամ կառուցապատման իրավունքի տրամադրման կարգը:

2.Արարատ համայնքի և համայնքի վարչական տարածքում գտնվող պետական սեփականությունը հանդիսացող գույքի վարձակալության կամ կառուցապատման մրցույթի կազմակերպման ու անցկացման հետ կապված գործընթացները և գույքն վարձակալության կամ կառուցապատման տրամադրման աշխատանքների կազմակերպումն իրականացվում է ՀՀ Քաղաքացիական օրենսգրքին, ՀՀ Հողային օրենսգրքին, «Հրապարակային սակարկությունների մասին» ՀՀ օրենքին, Հայաստանի Հանրապետության կառավարության 2001 թվականի ապրիլի 12-ի N 286-Ն որոշման և սույն կանոնակարգին համապատասխան;Պետական կամ համայնքային սեփականություն հանդիսացող հողերը կառուցապատման իրավունքով տրամադրվում են մրցույթով՝ Հայաստանի Հանրապետության «Հողային օրենսգրքի» 76-80-րդ հոդվածներով սահմանված կարգով, եթե այլ բան նախատեսված չէ սույն օրենսգրքով կամ այլ օրենքներով:
        3. Հողամասի վարձակալության իրավունքը վարձակալության պայմանագրի պայմաններով վճարի դիմաց հողամասի ժամկետային օգտագործման իրավունքն է: Հողամասերը մրցույթներով տրամադրելու համար վարձավճարի (վճարի) մեկնարկային չափը սահմանվում է Արարատ համայնքի ավագանու կողմից, որը չպետք է պակաս լինի տվյալ հողամասի համար սահմանված հողի հարկի տարեկան դրույքաչափից:
4. Պետության և համայնքի հողերից հողամասերի վարձակալության իրավունքը տրամադրվում է մրցույթով` հրապարակային սակարկությունների միջոցով:
        Սակարկություններին չեն կարող մասնակցել սակարկությունների կազմակերպիչը, իրավաբանական անձ համարվող կազմակերպչի հիմնադիրները (մասնակիցները), կազմակերպչի աշխատակիցները:

 Սակարկություններին չեն կարող մասնակցել մրցութավարի երեխաները, ծնողները,   ամուսինը, տատը, պապը, եղբայրները և քույրերը, ինչպես նաև մրցութավարի ամուսնու ծնողները, տատը, պապը, եղբայրները և քույրերը ինչպես նաև  մրցութային հանձնաժողովի անդամները:
 5.Մրցույթները անցկացվում են  Արարատ համայնքի ավագանու որոշմամբ ստեղծված՝    Արարատ համայնքի սեփականությունը հանդիսացող գույքի և համայնքի վարչական սահմաններում գտնվող հողամասերի հրապարակային սակարկությունների՝ մրցույթների կազմակերպման և անցկացման առնվաձն 7 անդամից բաղկացած հանձնաժողովի (այսուհետ՝ հանձնաժողով) կողմից։ Հանձնաժողովի կազմում ընդգրկվում են՝ համայնքի ղեկավարի տեղակալներ, համայնքապետարանի աշխատակազմի մասնագետներ և ավագանու 1 անդամ։
6.Մրցութային հանձնաժողովի կազմից համայնքի ավագանու որոշմամբ նշանակվում է աճուրդավար և արձանագրող։ Մրցութային հանձնաժողովի որոշումը ձևակերպվում է արձանագրությամբ:Արձանագրությունը ստորագրվում է հանձնաժողովի անդամների, մրցույթում հաղթողի, ցանկության դեպքում` նաև մրցույթի մասնակիցների կողմից: Մրցույթի հաղթողին որոշելիս` առաջացած հարցերը նշվում են արձանագրության մեջ` որպես հատուկ կարծիք: Արձանագրության մեջ նշվում են մրցույթի հաղթողի տվյալները, հողամասի վարձակալության  ժամկետները, հողամասի և վարձավճարի (վճարի) չափերը, հողամասի օգտագործման նպատակային և գործառնական նշանակությունը, հողամասի օգտագործման պայմանները, մրցույթի հաղթողին տրվող իրավունքները, ինչպես նաև մրցույթում սահմանված մյուս պայմանները:Հանձնաժողովի նախագահի բացակայության դեպքում նրան փոխարինում է հանձնաժողովի անդամներից մեկը՝ հանձնաժողովի որոշմամբ: 
6.Մրցույթի մասին հայտարարության (հրապարակային ծանուցման) տեքստը հաստատում    է մրցույթի կազմակերպիչը։
7. Մրցույթին մասնակցելու համար ներկայացվում են հետևյալ փաստաթղթերը`

ա) հայտ` նշելով հողամասի ձեռքբերման նպատակը

բ) մրցույթին մասնակցության համար սահմանված վճարի անդորրագիր.

գ) անձնագիր, իրավաբանական անձանց համար` հիմնադիր փաստաթղթերը:

Մրցույթին մասնակցել ցանկացողները լրացնում են սահմանված ձևի հայտ և հանձնում մրցութավարին։ 
8․Հայտ լրացրած անձի տվյալները նույն օրը մրցույթի արձանագրողը գրանցում է մասնակիցների գրանցամատյանում (կցվում է՝ Ձև N 1) և տրամադրում է մասնակցի վկայական  (կցվում է՝ Ձև N 2)։
ՄՐՑՈՒՅԹԻ ԱՆՑԿԱՑՄԱՆ ՄԱՍԻՆ ՀՐԱՊԱՐԱԿԱՅԻՆ ԾԱՆՈՒՑՈՒՄԸ
9.Մրցույթի կազմակերպիչը մրցույթի անցկացման մասին կատարում է հրապարակային ծանուցում զանգվածային լրատվության միջոցով և էլեկտրոնային հարթակում այդ թվում` http://www.azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում` մրցույթն սկսվելուց առնվազն 30 օր առաջ:
10. Մրցույթի մասին հրապարակային ծանուցումը պետք է պարունակի հետևյալ տեղեկությունները.

1) մրցույթի կազմակերպչի անունը (անվանումը).

2) մրցույթի կազմակերպման վայրը (հասցեն).

3) մրցույթի հայտերի ընդունման ժամանակահատվածը` նշելով ժամերն ըստ օրերի.

4) մրցույթի ձևը և անցկացնելու կարգը.

5) մրցույթի լոտի նկարագրությունը (անվանումը), մրցույթի պայմանները.

6) մրցույթին մասնակցելու անհրաժեշտ փաստաթղթերի ցանկը.

7) մրցույթում հաղթողին որոշելու կարգը.

8) մրցույթին մասնակցելու նախավճարի չափը, ինչպես նաև վճարելու կարգը և ժամկետները.

9) մրցույթում ծածկագրեր կիրառելու կարգը.

10) մրցույթի հայտերը բացելու, ինչպես նաև մրցույթի հայտերն ամփոփելու նիստերի օրը և ժամը.

11) մրցույթի կանոնակարգին ծանոթանալու վայրը և կանոնակարգի պատճենը տրամադրելու կարգը:

Մրցույթի կանոնակարգը տրամադրելու համար կազմակերպիչը կարող է պահանջել միայն կանոնակարգի պատճենահանման համար կատարած ծախսերը:

11. Մրցույթի մասնակցության հայտերի ընդունումը դադարեցվում է մրցույթի հայտերի բացումից առնվազն 30 րոպե առաջ եթե մրցույթի մասին հրապարակային ծանուցման մեջ այլ ժամկետ սահմանված չէ:

 12.Մրցույթի մասին հրապարակային ծանուցման փոփոխությունները և լրացումները կարող   են կատարվել «Հրապարակային սակարկությունների մասին» Հայաստանի Հանրապետության օրենքով սահմանված կարգով:

ՄՐՑՈՒՅԹԻ ՄԱՍՆԱԿՑԵԼՈՒ ՊԱՅՄԱՆՆԵՐԸ ԵՎ ԼՈՏԻ ՈՒՍՈՒՄՆԱՍԻՐՈՒՄԸ

13.Մրցույթի  մասնակից կարող են հանդիսանալ ֆիզիկական և իրավաբանական անձինք, ինչպես նաև համայնքները (բացառությամբ օրենքով նախատեսված դեպքերի), որոնք մրցույթի անցկացման ծանուցման մեջ նշված չափով, ժամկետներում և կարգով մուծում են նախավճար՝ մրցույթում ներկայացված հողամասի մեկնարկային վարձավճարի գնի 5 տոկոսի չափով և ստանում մասնակցի վկայական:
14.Հայտերի ընդունումը և մասնակիցների գրանցումը դադարեցվում են մրցույթի անցկացման օրվանից երեք աշխատանքային օր առաջ:

15.Մրցույթի կազմակերպիչը հրապարակային ծանուցման պահից սկսած՝ մինչև մրցույթի բացմանը նախորդող աշխատանքային օրը մասնակիցներին ընձեռում է հնարավորություն՝ լոտ(եր)ն ուսումնասիրելու համար դիմել համայնքապետարան յուրաքանչյուր երկուշաբթի- ուրբաթ օրերին՝ ժամը 9:00-18:00 ընկած ժամանակահատվածում:
16.Մրցույթի մասնակիցների մասին տեղեկությունները հրապարակման ենթակա չեն:
17.Մրցույթին մասնակցել ցանկացողները սույն կանոնակարգին և մրցույթի մասին հրապարակային ծանուցումներին կարող են ծանոթանալ Արարատի համայնքապետարանի araratcyti.am կայքէջում, ինչպես նաև ք․ Արարատ, Շահումյան 34 հասցեում գտնվող Արարատի համայնքապետարանի վարչական շենքում:
18.Մրցույթի մասնակիցները և մասնակից չհամարվող անձինք դահլիճում զբաղեցնում են առանձին նստատեղեր: Մրցույթին կարող են ներկա գտնվել մրցույթի մասնակից չհամարվող այն անձինք, ովքեր վճարել են մուտքի վճարը (այսուհետ` մասնակից չհամարվող անձինք)։

19.Մուտքի վճարի չափը սահմանված է 5000 ՀՀ դրամ: Մրցույթի կազմակերպման փաստաթղթերի նախագծերի տրամադրումը վճարովի է:
20.Մրցույթի մասնակիցները և մասնակից չհամարվող անձինք պարտավոր են չխոչընդոտել մրցույթի անցկացմանը և հետևել հետևյալ կանոններին.
    1) չհայտնել իրենց դժգոհությունը, սպառնալիքը կամ գոհունակությունը որևէ մասնակցի,     մասնակից չհամարվող անձի,մրցութային հանձնաժողովի կամ մրցութավարի գործողությունների նկատմամբ
  2) չխոսել մրցույթի ընթացքում, բացառությամբ սույն կանոնակարգով սահմանված դեպքերի,
  3) հարցադրումներ ուղղել մրցութային հանձնաժողովին մրցույթը սկսվելուց առաջ կամ հետո, իսկ մրցույթի ընթացքում միայն մրցութավարի թույլտվությամբ 
 4) մրցույթի ընթացքում դուրս չգալ դահլիճից կամ չվերադառնալ դահլիճ,
 5) չթաքցնել օրենքով սահմանված՝ մրցութավարի կամ նրա ամուսնու/կնոջ/ ազգական լինելու հանգամանքը:

ՄՐՑՈՒՅԹԻ ԿԱԶՄԱԿԵՐՊՈՒՄՆ ՈՒ ԱՆՑԿԱՑՈՒՄԸ
 
21.Մրցույթները  անց են կացվում դասական (վարձավճարի գնի ավելացման)  եղանակով:

22․ Մրցույթը սկսվում է, եթե սակարկողների թիվը մեկ կամ ավելի է:
23․Մրցույթի դրված հողամասի քայլի չափը հաշվարկվում է  վարձավճարի մեկնարկային գնի 5 տոկոսի չափով, և սակարկողը կարող է գինն ավելացնել քայլի չափից ոչ պակաս գումարով:

24․Եթե մասնակիցն մրցույթի արդյունքներով չի հաղթել, նախավճարն անմիջապես վերադարձվում է նրան: Եթե մասնակիցը հաղթել է, ապա նախավճարի գումարը ներառվում է վարձավճարի գնի մեջ:
25․ Մրցույթն սկսվելու պահից դահլիճ մտնելն արգելվում է:
26.Մրցույթի մասնակիցը բարձրացնում է իրեն տրված մասնակցի վկայականը, որով տալիս է իր համաձայնությունը հայտարարված վարձավճարով լոտը վարձակալելու մասին:

27.Յուրաքանչյուր մասնակից կարող է վարձավճարի գինն ավելացնել մեկ կամ մեկից ավելի քայլերով՝ քայլի չափից ոչ պակաս գումարով, բարձրացնելով մասնակցի վկայականը։

28. Մրցույթում հաղթած է համարվում հանձնաժողովի եզրակացությամբ լավագույն պայմաններ առաջարկած և կշռային գործակիցներով բարձր միավորներ հավաքած մասնակիցը:
29. Մրցույթում առաջարկված հավասար պայմանների դեպքում նախապատվությունը տրվում է տվյալ համայնքի բնակչին կամ տվյալ համայնքում գրանցված իրավաբանական անձին:

30.Եթե մի քանի մասնակիցներ միաժամանակ գնային հայտ են ներկայացրել հավասար չափով, որից հետո ավելի բարձր գնային հայտ չի ներկայացվել, ապա աճուդավարը վիճակահանությամբ որոշում է մրցույթում հաղթող համարված մասնակցին: 
31.Մրցույթի արդյունքներն արձանագրվում են արձանագրողի կողմից,որի մեջ նշվում են`
1) մրցույթի կայացման տարին, ամիսը, ամսաթիվը, վայրը և ժամանակը.

2) լոտի անվանումը, լոտի վերաբերյալ իրավունքներն ու պարտականությունները և այլ սահմանափակումներ.
3) վարձավճարի մեկնարկային գինը.

4) մրցույթի կազմակերպչի անունը (անվանումը) և բնակության (գտնվելու) վայրը.

5) հաղթող ճանաչված մասնակցի անունը (անվանումը) և բնակության (գտնվելու) վայրը.

6) վարձավճարի առավելագույն գինը:

33 Արձանագրությունն ստորագրում են մրցութային հանձնաժողովի անդամները, մրցույթում հաղթող ճանաչված անձը, ցանկության դեպքում՝ աճուրդի մյուս մասնակիցները:
34. Եթե մրցույթի հաղթող ճանաչված անձը արձանագրության վերաբերյալ առարկություններ է ունենում, ապա դրանք նշվում են արձանագրության մեջ: 
35. Մրցույթի վերաբերյալ կազմված արձանագրության հիման վրա համայնքի ղեկավարի կամ նրա կողմից լիազորված աշխատակազմի պաշտոնատար անձի և մրցույթում հաղթած անձի միջև կնքվում է հողի վարձակալության և (կամ) կառուցապատման պայմանագիր:
36. Վարձակալության և (կամ) կառուցապատման պայմանագրից ծագող իրավունքները ենթակա են պետական գրանցման:

37. Մրցույթների արդյունքների հետ կապված վեճերը լուծվում են դատական կարգով: 

38.Մրցույթի կազմակերպիչը նախավճարը` մրցույթի կայանալուց կամ չկայացած հայտարարվելու պահից մեկ աշխատանքային օրվա ընթացքում, վերադարձնում է մրցույթում չհաղթած մասնակիցներին, եթե օրենքով այլ ժամկետ նախատեսված չէ:

ՉԿԱՅԱՑԱԾ  ԵՎ ԱՆՎԱՎԵՐ ՄՐՑՈՒՅԹՆԵՐ
39. Մրցութային հանձնաժողովը չկայացած է համարում մրցույթը, եթե`
1) ոչ մի հայտ չի ներկայացվել.

2) ներկայացված հայտերից ոչ մեկը չի համապատասխանում մրցույթի մասին հրապարակային ծանուցման մեջ նշված պահանջներին, ինչպես նաև եթե հայտեր ներկայացնելը չի համապատասխանել սույն օրենքի և մրցույթի մասին հրապարակային ծանուցման պահանջներին.

3) արտակարգ իրավիճակների պատճառով անհնար է դառնում մրցույթով նախատեսված աշխատանքների կատարումը կամ ծառայությունների մատուցումը:

40. Մրցույթն անվավեր ճանաչելը հանգեցնում է մրցույթի արդյունքների հիման վրա կնքված պայմանագրի անվավերությանը:

41.Յուրաքանչյուր հաջորդ մրցույթ կազմակերպվում և անցկացվում է ՀՀ օրենսդրության և սույն կանոնակարգով սահմանված կարգով:

ՄՐՑՈՒՅԹԻՑ  ՀՐԱԺԱՐՎԵԼԸ

 47. Մրցույթի բացմանը նախորդող երեք օրվա ընթացքում մրցույթից հրաժարվելու դեպքում մրցույթի կազմակերպիչը պարտավոր է հատուցել մասնակիցների կրած իրական վնասը:
48․ Մրցույթից հրաժարվելու մասին ծանուցումը պետք է արվի այնպես, ինչպես կատարվել էր աճուրդի մասին հրապարակային ծանուցումը:
7

